
				এই পাতাটির মুদ্রণ সংশোধন করা প্রয়োজন। 
ধৰ্ম্মমত-পরিবর্তন । ৩১
মহর্ষি দেবেন্দ্ৰনাথের উপদেশ শ্রবণাবধি তিনি তাহার কতিপয় সহাধ্যায়ী বন্ধুর সহিত মিলিত হইয়া নিয়মিতরূপে কলিকাতা ব্ৰাহ্মস্বমাজের উপাসনায় যাইতে আরম্ভ করিলেন । এই সময় হিন্দুসমাজের সঙ্গ ও তাহার আড়ম্বরপূর্ণ-প্রভাব অতিক্ৰম করিতে এবং নুতন সত্য সম্পূর্ণরূপে গ্ৰহণ করিতে তাহার কঠিন সংগ্রাম করিতে হইয়াছিল ৭ র্তাহার চরিত্রে এই একটী বিশেষত্ব বাল্যকাল হইতে দেখা গিয়াছিল যে যখন যাহা সত্য মনে করিতেন তাহা দৃঢ়ভাবে ধরিতেন, এবং মিথ্যাকে ঘুণার সহিত পরিত্যাগ করিতেন । যাহা সত্য তাহার অনুসরণ করিতেই হইবে, যাহা মিথ্যা তাহার বর্জন করিতেই হইবে, এই ভাব এখন তঁহার নূতন পথে সবলভাবে প্রতিষ্ঠার সহায় হইল। র্তাহার অন্যতম সহাধ্যায়ী শ্ৰীযুক্ত যোগেন্দ্ৰনাথ বিদ্যাভূষণ মহাশয় লিখিয়াছেন,-“বিজয়, অঘোর, শিবনাথ, উমেশ ( মুখোপাধ্যায় ) ও আমি এই পাঁচজনের মধ্যে একসময় সুদৃঢ় প্রণয়-বন্ধন ছিল। সংস্কৃত-কলেজের ঘোর-নাস্তিকতার সময় আমরা পাচ বন্ধু। “ভাগবত” বলিয়া উপহাসিত হইতাম । সেই ঠাট্টা বিদ্রাপের মধ্যদিয়া আমাদের ভাগবস্তুক্তি দিন দিন উপচিত হইতে লাগিল। গৃহে এবং কলেজে নিরন্তর নির্যাতনে আমাদের পরস্পরের প্ৰেম দিন দিন অধিকতর ঘনীভূত হইতে লাগিল। বিজয় আমাদের মধ্যে বয়োজ্যেষ্ঠ ছিলেন, ' সুতরাং তিনি আমাদের দলের একরূপ নেতা ছিলেন । আমরা নিৰ্যাতন ভয়ে কয়জনে মিলিত হইয়া নির্জনে উপাসনা করিতাম । তখন ব্ৰাহ্মধৰ্ম্মকে, হিন্দুধৰ্ম্ম অপেক্ষা অধিকতর পরিমাজ্জিত মনে করিয়া আমরা আদিব্ৰাহ্মসমাজ মন্দিরে নিয়মিত রূপে যাইতাম ।” *
মহাত্মা বিজয়কৃষ্ণ র্তাহার সহাধ্যায়ী যুবকদলের নেতা ছিলেন। * बौब्रभूजा, बाख्ान्नङ, २००७ । - - - - -------- ~ ۔ ہم سے حام- --س

				 এই পাতা শেষ সম্পাদিত হয়েছে ১৮:২৯টার সময়, ৬ সেপ্টেম্বর ২০১৬ তারিখে।

